
KAJIAN SEBERANG PERAI SELATAN 
Oleh Tuan Haji Dahalan Bin Fazil 

 
 
Perjalanan Sejarah Seberang Perai Selatan pada umumnya dapat dikesan dari Peta Daerah 

Seberang Perai Selatan pada 1820 ,1853,1890 dan 1901 menunjukan perubahan petempatan 

awal,kemajuan infrastruktur jalan ,kependudukan  dan garis sempadan daerah yang berubah 

selepas selepas Perjanjian Pangkor 1874. 

PULAU AMAN, BATU KAWAN DAN BATU MUSANG 

 

Pulau Aman mula diduduki oleh Tengku Sulong kerabat diraja Kedah bersama pengikutnya 

sejak 1700an yang membawa diri akibat perselisihan di Istana Kedah. Demikian menurut cerita 

Tengku Hamid keturunannya yang masih ada sehingga kini memegang jawatan Pengerusi 

MPKK Pulau Aman. Kemudiannya pada 1811 empat orang kerabat di Raja Kedah bersama 

pedagang Arab dan orang Bugis makasar pula datang menetap disini.Sebelum ini Pulau Aman 

dan Pulau sebelahnya Pulau Gedung menjadi tempat strategik yang digunakan oleh lanun dan 

perompak yang merompak kapal-kapal dagang India, Cina, Eropah dan Sumatera yang melalui 

laluan ini untuk berdagang di Kuala Kedah.khususnya dan ke Utara Semenanjung amnya. 

Ketika ini Pulau Pinang belum diduduki Inggeris lagi.Oleh itu hingga sekarang terdapat nama 

tempat di Pulau ini seperti Gua Lanun dan Batu Kapal. Sementara itu, nama Telaga Emas 

wujud disebabkan penduduk menemui batu bewarna seperti emas Ketika mereka mengorek 

telaga yang berhampiran pantai yang airnya tetap tawar walaupun berada dipinggir laut. Pulau 

Gedung pula sejarahnya menjadi tempat simpanan peluru di Zaman Pendudukan Jepun semasa 

Perang Dunia kedua 1941-1945. Semasa era Perang Musuh Bisik 1821-1842 Pulau ini menjadi 

juga tempat Tengku Muhammad Saad dan pengikutnya menyiapkan gerakan untuk menentang 

Inggeris selepas beliau balik dari buangan di Calcutta. Namun rencana penentangan ini telah 

dapat dipatahkan oleh Inggeris. 

 

Semasa pemerintahan Inggeris Pulau ini dinamakan Pulau Kera oleh itu pada 1947 penduduk 

Pulau ini meminta supaya dinamakan Pulau Keramat namun tidak dipersetujui dan dinamakan 

Pulau Aman pada 1949.  

 

 

 
 



Diantara Tokoh penting yang menggesa pertukaran nama ini adalah Bekas Ketua Polis Malaya 

anak Melayu yang pertama Tun Ismail Salleh yang juga anak kelahiran Pulau Aman. Pada 

masa kini terdapat lebih dari 300 keluarga Melayu yang menetap di Pulau Aman dan di Pulau 

Gedong tiada penduduk. Selain dari flora dan fauna hutan tropika asal yang masih ada untuk 

diterokai keindahannya terdapat sejenis pokok Sukun yang buahnya agak unik berbeza dari 

yang ada di tempat lain di Malaysia menurut Jabatan Pertanian Pulau Pinang. Mengikut sejarah, 

pokok Sukun ini berasal dari benih yang dibawa dan ditanam oleh seorang alim  Bernama Tuan 

Guru Alang Akib suatu masa dulu. Pulau Aman yang berada diantara Tanah Besar Seberang 

Perai dengan Pulau Pinang menjadi destinasi pelancongan domestik yang unik dengan adanya 

perkampongan nelayan, homestay dan rumah kelong di kawasan ternakan siakap dalam 

sangkar dilaut. Pulau Aman tambah terkenal dengan produk hasil laut seperti belacan dan 

makanan mee udang disamping menyimpan khazanah Sejarah dan warisan alam yang unik, 

indah dan menarik untuk dikunjungi oleh pelawat dan pelancong dalam dan luar negeri. 

 

 

 
 

 

 

SEJARAH PEKAN SUNGAI ACHEH 

 

Sungai Aceh berasal dari nama pedagang Aceh yang datang menyusuri Sungai Aceh ini 

(sebelum ini tiada nama yang diketahui), dimana kapal mereka terdampar di tebing sungai ini 

dekat Kuala Sg Aceh sekarang ini. Mereka dikatakan tersalah mudik asalnya hendak memasuki 

Sungai Kerian demikian mengikut cerita Prof. Muhammad Haji Salleh. Sungai Aceh 

kemudiannya bertambah meriah dengan kedatangan Wan Mohamad Desa bin Panglima Wan 

Abd Rahman yang dilantik oleh Sultan Kedah sebagai Penghulu Jajahan Sungai Aceh. Di 

Kuala Sungai Aceh ini  para pedagang asing dari Aceh, Sumatera, Cina, Arab, India dan 

sebagainya menurunkan barang dagangan mereka. Menurut cerita warisnya bahawa Penghulu 



Wan Mohamad Desa yang berasal dari Bukit Tinggi Sumatera itu bersama empat  orang 

sahabatnya telah  membuka penempatan baru dan membina masjid ditepi Sungai Aceh yang 

sekarang masih ada dikenali sebagai Masjid Jamek Sungai Aceh. Tiang seri utama dinamakan 

mengikut empat mereka itu. 

 

 

 



 

Penghulu Wan Mohd Desa berasal dari Bukit Tinggi Minangkabau telah datang ke Kedah 

sebelum berhijrah kesini semasa dilantik oleh Sultan Kedah memegang jawatan Penghulu. 

Beliau meninggal dunia pada 1883 disemadikan di Tanah Perkuburan Raudhatul Sakinah di 

depan mihrab Masjid Jamek Sungai Aceh. 

 

PEKAN SELASA SUNGAI ACEH 

 

Pekan Sungai Aceh merupakan pusat pertumbuhan yang sangat penting bagi Kawasan luar 

bandar di Selatan Seberang Perai khususnya Seberang Perai Selatan. Pekan Selasa merupakan 

penggerak utama nadi ekonomi tempatan dimana beroperasi setiap minggu. Pekan Selasa Sg 

Aceh diasaskan oleh Hj Darus yang bermula diatas tanah kepunyaannya di tepi jalan Pekan 

Sungai Aceh, sehingga ke hari ini ia telah beroperasi lebih dari 50 tahun. Dulu nya pada tahun 

1960an-80an Pekan Hari seperti Pekan Selasa ini  berfungsi sebagai Pusat ekonomi ala 

“Supermarket” bagi Masyarakat Melayu tempatan khususnya terdapat berbagai aktibiti jualan 

dan perkhidmatan seperti tindik telinga, cabut gigi, pertunjukan silap mata selain dari jualan 

hasil kampong penduduk tempatan 

 



 

 
 

PEMBUKAAN SAWAH DAN KAMPONG ZAMAN PERANG MUSUH BISIK 

DAN PERANG ACEH- BELANDA 

 

Peristiwa bersejarah Perang Kedah-Siam @ Perang Musuh Bisik 1821-1842 tidak dapat 

dinafikan telah mencorakkan sebahagian dari penempatan dan sosio-ekonomi penduduk 

Seberang Perai di Utara,Tengah dan Selatan. Penghijrahan beramai ramai dari Kedah telah 

membuka perkampongan baru dan tanah tanah sawah bendang dengan begitu ketara sekali 

pada Ketika itu. Ini dapat dilihat dari catatan Inggeris dan peta-peta lakaran mereka pada 

sebelum 1821 dan selepasnya.Hal ini turut dikongsikan oleh seorang Tokoh Guru Pulau Pinang 

Allahyarham Cikgu Muhamad Said yang berasal dari Sungai Aceh dalam ceramahnya pada 

2006 lalu dimana di sebelah ibunya berasal dari Kedah yang datang ke Sungai ketika perang 

tersebut. Sementara di sebelah bapanya yang berasal  dari Aceh pula terlibat dalam bersama 

berjuang dengan penghijrah dari Aceh yang tinggal di sini namun sering  mengatur gerakan  

menyerang kapal-kapal Belanda di laut pada era akhir Perang Aceh-Belanda 1875 hingga 1906. 

 

SUNGAI BAKAU 

 

Sg Bakau adalah sebuah pekan kecil yang berada di sempadan Seberang Perai dan Perak. Jalan 

sempadan yang sedia ada  ke Parit Buntar merupakan garis  sempadan negeri yang memisahkan 

daerah Kerian dan Seberang Perai Selatan juga sempadan negeri Pulau Pinang dengan negeri 

Perak. 

 



  
 Persempadanan ini berikutan dari Persetujuan Perjanjian Pangkor 1874. Dimana Kawasan 

sebelah Selatan Sungai Kerian yang dulunya asal dibawah Kerajaan Negeri Perak dan Kedah 

telah diserap masuk ke Province Wellesley yang Ketika itu dibawah Pentadbiran Inggeris dan 

kekal dibawah Negeri Pulau Pinang sekarang ini.  

 

SENI MUZIK GHAZAL PARTI DAN SANDIWARA 

 

Sejak 1960an Sungai Bakau terkenal dengan Ghazal Parti Sungai Bakau. Kumpulan muzik 

irama padang pasir nya yang mendendangkan lagu arab dan melayu ala irama padang pasir 

,sering dijemput membuat pertunjukan terutama ketika kenduri kahwin sebagai bentuk hiburan 

warga tempatan dan terkenal di Kawasan Utara Tanah Air hingga ke Kedah dan Perlis.  

 
Sementara itu di Perkan Sungai Aceh pula terkenal dengan Sandiwara yang unuk hanya ada di 

situ Sahaja. Sandiwara ini adalah pementasan drama bersiri berlangsung sehingga beberapa 

malam secara bersiri ceritanya sambung menyambung hingga tamat. Dilakonkan oleh pelakon 

penduduk tempatan.  

 

BATAS MENTERI 

 

Batas Menteri merupakan laluan jalan tanah yang dibina oleh Orang Kaya Paduka Tuan 

Menteri Ngah Ibrahim beranggaran pada 1863-1874. Beliau yang dilantik oleh Sultan  Jaafar 



Muadzam Shah Perak dengan gelaran Orang Kaya Paduka Tuan Tengku Menteri menjadi 

Pentadbir Daerah Larut Matang, Selama dan Kerian pada 1863. 

 

 

 

  
 

 Semenjak itu, beliau telah banyak membangunkan daerah jajahannya termasuk Batas Menteri 

ini untuk kemudahannya mentadbir dan mengutip cukai dari Pengkalan Sungai Tok Tuntong 

di Sungai Kerian merentasi kawasan Sungai Aceh, Sungai Bakau hingga Kuala Sungai 

Kurau,Perak. 

 

TANJONG BEREMBANG, SUNGAI TOK TUNTONG DAN KAMPONG KOTA 

 

Tuntong dari sejenis haiwan hidupan air  seperti penyu yang hidup di air tawar khususnya 

dalam Sungai Kerian. Saiznya dari 1 hingga 3 kaki panjang berbentuk bujur berkulit keras 

menutupi badannya seperti penyu dan kura kura. Satu masa dulu terdapat banyak tuntong naik 

bertelur di kawasan ini dan terdapat Tuntong yang sangat besar naik ke kampong ini selepas 

banjir. Lalu diletakkan kulitnya di tepi Surau kampong ini. Dari situlah kampong ini mendapat 

nama. Kampong ini bersebelahan dengan kampong Kota dan Tanjong Berembang di tepi 

Sungai Kerian dikenali juga sebagai tempat lahirnya Sir Raja Chulan bin Sultan Abdullah pada 

1869 dan meninggal pada 1933. 

 

 

 

 

 



 
 

 

Beliau merupakan Putera Sultan @ Raja Abdullah Sultan Perak ke 13 yang dibuang oleh 

Inggeris ke Pulau Seychelles kerana dituduh terlibat dalam perancangan pembunuhan JWW 

Birch pada 1877. Sir Raja Chulan telah dilantik menjadi Penolong Pegawai Daerah Selama 

pada 1896 -1897, Raja di Hilir pada 1920 dan Beliau merupakan Tokoh yang berjasa besar 

dalam membentuk Negeri negeri Melayu Bersekutu yang terdiri dari Negeri Perak, Selangor, 

Negeri Sembilan dan Pahang pada 1896. Pembentukan inilah yang menjadi asas pembentukan 

Persekutuan Tanah Melayu dan Malaysia kemudiannya. 

 

 
 

Dinamakan Kampong Kota kerana terdapat tinggalan lama bekas binaan Istana hinggap 

keluarga diraja suatu masa dulu yang memang mempunyai pengkalan mengutip cukai semasa 

Menteri Ngah Ibrahim menjadi Pentadbir bagi pihak Sultan dikawasan ini sebelum perjanjian 

Pangkor 1874. Oleh itu menjadi cerita rakyat di Kawasan  Sungai Tok Tuntong, Kampong Kota 

hingga ke Tanjong Berembang mistik juga  bahawa sering dilihat kelibat Raja berpakaian 

kuning menunggang kuda putih diatas batas jalan ban di kawasan ini. 

 

 

 

 

 



 

 

KUALA HAJI IBRAHIM 

 

 
 

 

Nama Kuala Haji Ibrahim Sungai Acheh bermula dari sebuah pekan di pinggir Sungai Udang. 

Timbulnya nama ini Adalah sempena Tuan Haji Ibrahim Tok Guru Silat Gayong di Sungai 

Acheh yang hanya menggunakan cangkul mengorek alor ke laut hingga menjadi kuala untuk 

membolehkan beliau  menambat perahunya untuk  ke laut. 

 

PEKAN NIBONG TEBAL DAN JALAN KERETA API 

 

Kampong Nibong Tebal telah dibuka awal oleh penduduk tempatan yang berulang alik 

menggunakan Sungai Kerian sebagai jalan perhubungan ke pendalaman Kedah dan Perak. 

Namun penempatan yang ramai adalah semasa era pembukaan estet,pembinaan jalan keretapi 

dan aktibiti perlombongan bijih timah di Taiping dan Serdang Kedah.Kaum Cina yang dibawa 

masuk oleh Inggeris telah membuka berbagai kedai kedai perniagaan untuk keperluan 

penduduk tempatan.Kebanyakan mereka ini adalah kaum Cina yang datang terus dari Negeri 

China kesini pada 1790 an.  

 

 
 

Pekan Nibong Tebal menjadi semakin penting dengan bertambahnya penduduk hasil dari 

pembukaan estet. Estet Byram, Caledonia, Val Dor dan Batu Kawan Estate pada akhir 1870-

1900 serta adanya laluan jalan keretapi yang menghubungkan pekan ini ke Perai, Butterworth, 



Pulau Pinang di Utara  dan Parit Buntar Taiping, dan akhirnya ke Ipoh dan Kuala Lumpur di 

Selatan. 

 

 
 

PEMBUKAAN LADANG ESTET TEBU, KOPI,GETAH DAN KELAPA SAWIT OLEH 

SYARIKAT HINDIA TIMUR  INGGERIS DAN PEDAGANG EROPAH 

 

Ketika era tamatnya Perang Kedah-Siam 1821-1842 keadaan beransur aman dan Perjanjian 

Pangkor 1874 Pihak Inggeris di Pulau Pinang telah mendapat pertambahan kawasan dari Kedah 

dan Perak yang diserapkan ke Province Wellesley maka banyaklah pembukaan ladang ladang 

dan estet Kopi, Gula dan Getah oleh Syarikat Hindia Timur Inggeris dan pelabur pelabur dari 

Eropah. Ini dapat dilihat dari rekod Sejarah ladang Batu Kawan Estet, Val Dor, Byram dan 

Caledonia bermula dari tahun 1860 an. Bukti peninggalan yang paling ketara adalah masih ada 

bangunan unik Rumah Agam 99 pintu di Ladang Caledonia, Nibong Tebal. 

 

PERJANJIAN PANGKOR & BATU SEMPADAN KAMPONG 300 KAKI 

 

 



 

Kemasukan kawasan dari Kedah dan Perak ke wilayah Seberang Perai atau Province Wellesley 

adalah akibat dari beberapa Perjanjian Pemerintah Inggeris di Pulau Pinang dengan Sultan 

Kedah dan Perak bertolak dari Peristiwa semasa Perang Kedah Siam 1821-1842 dan Perjanjian 

Pangkor 1874. Batu batu sempadan dan jalan yang ada menunjukkan sempadan Negeri Pulau 

Pinang, Kedah dan Perak. 

 

WARISAN PENDIDIKAN ISLAM TRADISIONAL PONDOK SUNGAI BAKAP 

 

Satu satunya Pengajian Islam tradisional yang masih wujud di Seberang Perai Selatan dengan 

mengekalkan Sistem Pengajian Pondok dan moden masih terdapat di Jalan Stesyen Sungai 

Bakap,Seberang Perai. Pusat pengajian ini telah diasaskan oleh Tuan Guru Haji Yusoff bin 

Haji Saad pada 1953 yang diberi nama Madrasah Al Irsyad Al Asyraf Al Wataniah, Sungai 

Bakap yang bermaksud Petunjuk dan Penggerak Anak anak Bangsa. Pada masakini terdapat 

lebih dari 300 pelajar sepenuh dan pengajian secara umum (umummi) terbuka untuk semua 

ahli masyarakat sekitar khususnya dan Seberang Perai Pulau Pinang amnya. 

 

 
 

Tuan Guru Haji Yusoff Bin Haji Saad dilahirkan di Kampung Relau, Bandar Baharu, Kulim, 

Kedah pada tahun 1918. Beliau kemudiannya berkahwin dengan Hajah Kalsom Binti Puteh 

iaitu adik sahabatnya, Tuan Guru Haji Talib Bin Puteh Penanti. Beliau mendapat pendidikan 

awal di Madrasah Idrisiah, Bukit Chandan, Kuala Kangsar seterusnya memasuki Pondok Guar 

Chempedak, Yan. Setelah beberapa tahun kemudian beliau melanjutkan pengajian ke 

Madrasah Daeratul Maarif Wataniah, Kepala Batas dan seterusnya memasuki Madarasah 

Manabiul Ulum. Akhir perjalanan menuntut ilmunya ialah ke Mekah. Di antara guru gurunya 

ialah Tuan Guru Syeikh Abdullah Fahim, Kepala Batas dan Tuan Guru Syeikh Uthman 

Jalaluddin Penanti. Pada tahun 1953. Nama Madrasah Irsyad al-Ashraf al-Wataniah di Sungai 

Bakap ini bermaksud Petunjuk dan Penggerak Anak-anak Bangsa.Antara pesanan terakhir 

kepada anak muridnya ialah: " Aku mengajar supaya kamu boleh belajar". Tuan Guru 

meninggal dunia pada 20 November 1979 ketika berusia 61 tahun dan dikebumikan di Masjid 

Baru Sungai Bakap. 

 

 

 

 



TOKOH-TOKOH DARI SEBERANG PERAI SELATAN 

 

Seberang Perai Selatan di sepanjang sejarahnya telah mencatatkan beberapa orang tokoh 

kelahirannya atau bermastautin dengan berjasa dan menyumbang bakti di peringkat negeri dan 

negara dalam berbagai lapangan yang dikenali oleh masyarakat tempatan khususnya dan 

negara amnya. Diantara mereka adalah Pembuka rasmi penempatan awal Sungai Aceh Haji 

Wan Mohamad Desa pada 1870an, Sir Raja Chulan yang lahir di Sungai Tok Tuntong, Tanjong 

Berembang, Prof Muhammad Haji Salleh Sasterawan Negara pada 1990 yang zaman awalnya 

membesar dan bersekolah di Sekolah Melayu Sungai Aceh dan Anglo Chinese School Nibong 

Tebal, Cikgu Muhamad Said Tokoh Guru Pulau Pinang pada tahun 2000 yang hidup di 3 zaman 

Jepun,Zaman Dharurat dan Zaman menuntut kemerdekaan berjuang Bersama Tunku Abdul 

Rahman dan HJ Ahmad Badawi. 

 

 

 
 

 

Tokoh Pemimpin Antarabangsa dan Pejuang Reformasi yang dilantik menjadi jawatan YAB 

Perdana Menteri Malaysia ke 10  Datuk Seri Anwar Ibrahim  pada 24 November 2022 adalah 

anak kelahiran Sungai Bakap pada 10 Ogos 1947, Ketika ayahandanya bertugas di Hospital 

Sungai Bakap ketika itu sebelum menjadi Ahli Parlimen Malaysia kemudiannya. Begitu juga 

Tuan Yang Di Pertua Negeri Pulau Pinang Tun Ahmad Fuzi Abdul Razak juga lahir di Sungai 

Bakap pada 8 Januari 1949 jawatan akhirnya (sebelum dilantik menjadi Tuan Yang DiPertua 

Negeri Pulau Pinang pada 2024) adalah sebagai Ketua Setiausaha Kementerian Luar Negara 

pada 2001-2007 merupakan Tokoh Pentadbir Awam Kakitangan Kerajaan yang Cemerlang, 

Allahyarham YB Dato’ Abdul Rashid Abdullah yang pernah menjawat Jawatan Timbalan  

Ketua Menteri Pulau Pinang pada 2004-2008 Sementara itu  Allahyarham Tuan Haji Said 



Hassan ADUN pertama Sungai Acheh pada pilihan raya pertama Persekutuan Tanah Melayu   

yang pertama pada juga Ahli Majlis Agama Pulau Pinang, Ustaz Abdullah Palestin  yang 

mengasaskan Sekolah agama di Sungai Bakau dan Tuan Guru  Haji Yusoff yang mengasaskan 

Sistem Pendidikan Pondok di Sungai Bakap. Manakala Ketua Polis Malaya Melayu yang 

pertama pada 1966 adalah Tun Ismail Salleh yang merupakan anak kelahiran Pulau Aman. 

 

WARISAN SENIBINA MASJID DAN RUMAH MELAYU TRADISIONAL 

 

 

 
 

Masjid Jamek Al Huda Sungai Bakau masih mengekalkan senibina Melayu Islam yang indah 

dan unik. kubahnya berwarna kuning terang seakan sebuah masjid di Kedah dan menara azan 

pula dibuat dari kayu seperti kebanyakan yang terdapat di Perak. Mimbar kayu diindahkan 

dengan ukiran  tumbuhan dan bunga tempatan secara simetrikal. Terdapat Balai Lintang dibina 

dari kayu dan tiang simen bercorak sungguh unik seperti tiang  binaan 1800 berukuran lapan 

segi (octagon). 

 

 

 
 

Melalui Jalan dari Sungai Aceh ke Sungai Bakau melalui Sungai Tongkang dan Jalan baru. 

Terdapat lebih dari 10 rumah rumah tradisional yang menarik seperti Rumah Penghulu Sungai 

Aceh Rumah tradisional melayu ini masih kekal diduduki waris penghulu dikenali sebagai  

Rumah Hj Salleh bin Hj Raof telah berusia hampir 100 tahun dibina oleh Ali Tukang. 

 



 
 

Seperti di Jalan Baru Sungai Bakau. Terdapat 3 buah rumah tradisional yang berdekatan,  

 Rumah En. Zainal Salleh (Rumah Non Canai, 1425 Jalan Baru Sg. Bakau), Rumah En. Ishak 

Salleh (Akh Laksa) dan Rumah En. Fauzi (Tokey Padi0. Ketiga - tiga rumah ini dibina 

anggaran seawal 1950 oleh tukang tempatan. 

 

 

 

 

 

 

 

 


